[bookmark: 1]



KCSE ONLINE EXAMS
DARASA LA SABA 2010

KCSE ONLINE
A409

KISWAHILI



MUDA: SAA MOJA DAKIKA 40


Soma kifungu kifuatacho kwa makini na ujaze nafasi kwa maneno uliopewa hapo chini kutoka nambari
1-15
Kengele __1__ na wanafunzi __2__ wakaingia darasani. Kila mwanafunzi aliketi __3__ dawati lake na
kutoa daftari __4__ tayari kuelimika kwa mapana na marefu. Hata hivyo hakuna mwanafunzi __5__ aliyethubutu
kwa lolote lile kuzungumza au kupumua kwa hiari. Punde si punde, mwalimu wetu __6__ kwa vishindo vingi, akasimama
mbele __7__ na akatujulia hali.
“Hamjambo __8__?” sisi __9__ tukaitika kwa sauti hafifu.” Hatujambo mwalimu,” kisha mwalimu akatuamrisha
__10__ chini kwenye viti vyetu.

1. A. alililia	B. iligongwa	C. ililia	D. ilibonyezwa
2. A. wote	B. sote	C. nyote	D. yote
3. A. kwenye	B. kwenyewe	C. mwenye	D. mwenyewe
4. A. yake	B. chake	C. lake	D. vyake
5. A. yeyote	B. yoyote	C. chochote	D. yote
6. A. aliingiwa	B. aliingiza	C. aliingiya	D. aliingia
7. A. mwetu	B. zetu	C. chetu	D. yetu
8. A. nyote	B. zote	C. mote	D. mwote
9. A. zote	B. mwote	C. sote	D. wote
10. A. tuketishe	B. tuketi	C. tuketie	D. tuketiwe

Mwanaume __11__ wa makamu __12__ mwenzake kwa __13__ mshale baada ya __14__ kuwa alimloga
mwanawe hadi kufa bila bilashi. Mwanaume huyu alijikuta mahakamani na akafungwa __15__ cha miaka, minane na
mahakama moja mkoani pwani.

11. A. moja	B. limoja	C. mmoja	D. umoja
12. A. alimuua	B. alimuuwa	C. aliuwa	D. aliuliwa
13. A. kupigwa	B. kupiga	C. kumpigia	D. kumpiga
14. A. kudhani	B. kumdhania	C. thaniwa	D. dhania
15. A. jela	B. kitanzi	C. kifungu	D. pingu

Kutoka swali la 16-30 jibu kila swali kulingana na
maagizo
16.	Katika nyumba yetu tuna mahali pa_____
chakula.
A. kukulia	B. kula
C. kulia	D. kukula
17.	Malipo apewayo mtu aliyekipata kitu
kilichokuwa kikitafutwa ni_________.
A. machorombozi	B. arbuni
C. bahashishi	D. kiinua mgongo
18.	Kidonda ambacho hakisikii dawa wala hakiponi
hujulikana kama__________.
A. donda sugu
B. sarara
C. donda ndugu
D. kidonda chungu

19.       Msafiri alifunga mzigo wake_________.
A. Ndo!                       B. Fyu!
C. Fee! fee!                 D. Ndi!”
20.       Chagua tanakali ya sauti ifaayo zaidi; kilio
cha_________kilisambaa mtaani kote watu
waliposikia kuhusu kifo cha mfalme swahiba.
A. kwi kwi kwi           B. kukuru kakara
C. kwa kwa kwa         D. kikiri kikiri
21.       Mpira wa raga huwa na umbo lipi?
A. Mviringo                B. Pia
C. Duara dufu             D. Duara
22.       Andika wingi wa sentensi “Kiranja wetu ni
mpole.”
A. Viranja vyetu ni wapole
B. Viranja wetu ni wapole
C. Waviranja wetu ni wapole
D. Viranja wao ni wapole

23.	Kamilisha methali: Maji ukiyavulia nguo.
A. sharti uyaoge	B. heri yamwage
C. hupwa	D. hayazoleki
24.	Umbo hili ni____________.
A. pembe tatu
B. mche
C. pia
D. tufe
25.	Miti__________imestawi.
A. zilizopandwa	B. yaliyopandwa
C. iliyopandwa	D. uliopandwa
26.	Anayetunga nyimbo ni manju na atungaye shairi
huitwaje?
A. Mutribu	B. Saibu
C. Malenga	D. Manju





27.       Neno mirathi liko katika ngeli gani.
A. M-I                        B. I-I
C. U-I                         D. I-ZI
28.       Andika: Milioni moja ni sawa na laki moja
mara ngapi?
A. 100,000                  B. 1,000,000
C. 100                         D. 10
29.       Kamilisha methali: Fimbo ya mbali________.
A. haimui nyoka
B. haimuumizi mwenyewe
C. ni hatari
D. huumiza mkono
30.       Kakaye baba yako utamwitaje?
A. Baba mdogo           B. Baba mkubwa
C. Hale                        D. Amu



Soma kifungu kifuatacho kisha ujibu maswali 31-40

Nilikuwa nimetulia tuli, kama maji ya mtungi. Babangu naye alibarizi tu kwenye chumba cha kupumzika.
Nilikumbuka vyema siku hiyo. Ilikuwa Ijumaa mwendo wa saa nane hivi jua lilikuwa limechomoza kwelikweli.
Kipindi kipindi nilichokuwa nikipenda kilikuwa hewani. Nami ilinibidi niwe kando ya redio yangu pale chumbani.
Sikutaka rabsha au usumbufu wowote ambao ungeweza kunitenga au kunifanya niwe kando ama mbali
na vungoya yangu. Hata babangu angaliniudhi sana angalithubutu kunisihi kumtilia podo kwa njia yoyote.
Hata hivyo maombi yangu hayo yaliambulia patupu. Mawazo hayo yalikuwa sawa na ujenzi wa nyumba
ya karata! Ghafla bin vuu mtu wa miraba minne ambaye sikuwahi kumwona awali aliwasili pale nyumbani
akajitoma chumbani mwangu! Alihema na kuleta ajabu. Alinisihi nimtilie maji kidogo kwenye kikombe au bilauri anywe.
Niliingia jikoni ili nimletee maji baridi kutoka kwenye jokofu anywe. Jambo la ajabu ni kwamba niliporudi nikiwa na
maji kwenye bilauri mkononi sikumpata wala kumwona yule mtu ila furushi lake alilolibeba ndilo lililobakia pale karibu
na redio yangu.
Tendo hili lilinishangaza kuliko vitendo vyote vilivyowahi kunishangaza hapo awali. Nilimwangalia iwapo
alikuwa nje ya nyumba lakini wapi. Alikuwa ametoweka. Nilipigwa na mshutuko mkali moyoni. Nilihisi uchovu
mwingi nisijue la kufanya na lile furushi! Ilinibidi nimpashe baba habari zile. Aliamka na kuja hadi chumbani
nilimokuwa. Aliniagiza nimwangalie yule mtu kwa safari nyingine ila tu kumwambia hakuwa pale tena. Udadisi
ukatuandama kwa kujua kilichokuwemo mle ndani akifikiri labda furushi lile lingebeba bomu lilipuke nyumbani
na kushababisha balaa.
Tuliandamana naye hadi huko nje ili kulifungua furushi lile. Punde tu alipofungua akaona madini
yalimetameta. Akionyesha uso wa kuchanganyikiwa mara furaha mara huzuni. Alipoutia mkono wake mle ndani
hivi kikosi cha polisi kikafika kwa kuwasili na umati wa watu waliokuwa wenye hasira na ukali kama simba huku
wakibwata kuwa wanamtafuta mwizi aliyebeba furushi la wizi!
Aliye na bahati ndiye hubahatika. Nasi tuliponea chupuchupu na kunusurika kifo cha ghafla kwa tundu la
sindano tu. Umati ule tayari ulianza kutokwa na maneno na matamshi yaliyolenga kutusafirisha ahera bila nauli.
Hata hivyo polisi wale walitupa nafasi ya kuelezea kisa kilichokuwa kimetokea. Huku machozi yakitiririka tiriri
nilijikakamua na kujikaza kisabuni ili kutoa maelezo kuhusu furushi lile lakini kabla ya kutia kikomo kwenye maelezo
yangu, kamsa zilitokea upande wa pili, kamsa zile zilikuwa za wanakijiji wakitaka usaidizi kwa jambazi sugu alikwisha
wavamia.
Jambazi yule yule akatokea kwenye upenya uliokuwa katika msitu karibu na nyumba yetu.
Alipowaona polisi wale walikuwa wamejihami alisalimu amri. Alitiwa mbaroni nasi tukabaki meno nje ingawa
baba alinipa onyo kali dhidi ya kuwa karimu kwa wezi badala ya wenzi. Tangu siku hiyo sijawahi mkaribisha
mgeni wa ajabu nyumbani mwetu.

31.	Ni kwa nini mwandishi alikuwa ametulia tuli
wakati huo wa saa nane?
A. Hakupenda rabsha na usumbufu
B. Hakutaka kumsumbua babake aliyekuwa
kwenye chumba cha kukalia/sebuleni
C. Alikuwa akisikiliza kipindi maalum kwenye
redio
D. Alijua kwamba jambazi sugu angekivamia
kijiji chao.
32.	Neno rungoya limepigwa mstari. Neno hili ni
kisawe cha___________.
A. runinga	B. redio
C. rununu	D. kipindi
33.	Mtu wa miraba minne ni mtu wa aina gani?
A. Mwizi
B. Pandikizi la mtu
C. Jambazi
D. Jinamizi
34.	Yule mwizi alitoweka wakati gani?
A. Aliposubiri kuletewa maji anywe
B. Baba alipoamshwa
C. Alipoletewa maji akanywa
D. Punde tu alipowasili
35.	Babake msimulizi huyu aliarifiwa kuhusu tukio
hili wakati gani?
A. Punde tu yule mtu alipowasili
B. Baada ya polisi kuwasili pamoja na umati
wa watu
C. Baada ya mwanawe kuhakikisha kuwa yule
mtu alitoweka
D. Alijua mwenyewe kuhusu tukio hili





36.       Msimulizi alimtafuta yule mtu mara ngapi kabla
ya kuhakikisha kwamba hakuwepo?
A. Moja                       B. Tatu
C. Mbili                       D. Kadha
37.       Kwa nini furushi lile lisingefunguliwa ndani ya
nyumba?
A. Walishukuru kuwa kungalikuwemo bomu
mle ndani
B. Waliogopa kuyatoa madini mle chumbani
C. Mlipuko ungalitokea nyumbani kutokana
na bomu lililokuwemo ndani
D. Lilikuwemo bomu na guruneti mle ndani
38.       Kuponea “chupuchupu au tundu la sindano
ndiko kusema__________.
A. kuponea kwa kutumia sindano
B. kuwa hatarini
C. kuponea kibahati
D. kufua dafu
39.       Kwa mujibu wa habari hii mwizi aliyeiba
furushi lile alifanyiwa nini hatimaye
A. hakukamatwa baada ya kuliondoa furushi
katika nyumba fulani
B. alikamatwa baada ya kuvamia kijiji kingine
alipokuwa akitafutwa na polisi
C. alitiwa mbaroni njiani akiwa na lile furushi
D. aliiba furushi na kutoweka nalo
40.       Hatimaye msimulizi anasema kuwa walibakia
meno nje, je kuwa meno nje kuna maana gani?
A. Kuwa kibogoyo
B. Kuwa na furaha haswa baada ya dhiki
C. kung’olewa meno

D. kuwa na huzuni baada ya shida
Soma habari ifuatayo kisha ujibu maswali 41-50

Wananchi barani Afrika hubaki wameduwaa huku wakiwaza na kuwazua hasa ni nini sababu ya kuzuka migogoro
ya kisiasa pamoja na mapigano yasiyotamanika ya wenyewe kwa wenyewe. Migogoro hii ndiyo husababisha kuweko
kwa wakimbizi wengi barani Afrika, Siku ya wakimbizi huadhimishwa kila mwaka. Wakati wa sherehe hizi Waafrika
lazima watafakari mizozo barani. Ni masikitiko makubwa kila mwaka mamia ya wakimbizi hutoroka mataifa yao na
kukimbia nchi jirani.

Hii hutokea baada ya uvamizi wa makundi ya waasi wanaojitoa uongozini kwa hamaki wakiwa na lengo la
kuiondoa serikali iliyoko uongozini. Wadadisi wengi husema kwamba uchu na hisia za kutaka kubaki uongozini huwafanya
viongozi wengi kukaidi taratibu za sheria zilizoko katika katiba zao. Wengi wao hutokana na hisia hubaki baadaye
kama vibaraka wa mataifa na misingi ya kimila huku wakiwanyanyasa wananchi wasio na hatia. Jambo hili limefanya
mataifa mengi barani Afrika kukumbwa na wingu jeusi la kivita kila uchao. Wengi wa viongozi hao wameendesha
uongozi wao kwa ukatili  mkubwa na kwa msingi wa kimabavu matokeo yamekuwa risasi na mapigano. Mauaji ya
kikatili yameongezeka kwa lengo la kuleta amani katika taifa husika.

Lakini je, itakuwa risasi kwa viongozi wa Afrika hadi lini?

(Kutoka Taifa Leo)

41.	Kwa nini wananchi wa Afrika wanawaza na
kuwazua___________.
A. wakimbizi walioko barani Afrika
B. kwa kujaribu kutafuta amani
C. kwa kufikiria juu ya migogoro ya kisiasa
D. kwani kumekuwa na wakimbizi wengi


42.	Migogoro ya kisiasa na mapigano husababisha
nini?
A. Kumalizwa kwa uongozi mbaya
B. Kutokuwa na siasa zinazofaa
C. Kutolewa mamlakani kwa viongozi
wanaonyanyasa wananchi
D. Kuweko kwa wakimbizi





47.       Maana ya “wingu jeusi la kivita kila uchao,”
ni______________.
A. kuwa hawana mbele wala nyuma
B. kuwa wakimbizi daima
C. hali ya kupigana kila wakati
D. wingu lisilopendeza




48.       Kwa nini viongozi hawapatani kwa njia ya
amani?
A. Wananchi wao hawajali
B. Kila mmoja wao anataka uongozi
C. Huwa hawajui jinsi ya kupata suluhisho
kwa amani

D. Wao ni wapenda vita


43.	Waafrika watafakari nini wanapoadhimisha siku

ya wakimbizi __________.
A. kutoroka kwa wakimbizi
B. wakimbizi warudi kwao
C. njia za utawala unaofaa
D. hatua za kumaliza mizozo


44.	Neno tafakari lina maana ya__________.
A. taka
B. waza
C. ona
D. amua


45.	Jambo la kusikitisha ni kuwa___________.
A. kuna wakimbizi wengi wanaotoroka kwa
nguvu
B. viongozi wanaondoana uongozini kwa nguvu
C. viongozi hawajali masilahi ya wananchi
D. kuna vita barani Afrika


46.	Kwa nini viongozi wengi hukaidi sheria zilizoko
katika katiba zao?
A. Kwa sababu ya hisia za kutaka kubaki
uongozini
B. Ili waepuke mapigano
C. Hawataki kusababisha migogoro na
mapigano
D. Ili wapunguze idadi ya wakimbizi

49.       Siku ya wakimbizi huadhimishwa kila______.
A. mwaka
B. wiki
C. mwezi
D. siku




50.       Habari hii inawafunza viongozi nini?
A. Kuona makosa na kuyarekebisha
B. Kupatia kila mtu wakati wake katika
uongozi
C. Kusuluhisha kutokuelewana kwao kwa
amani
D. Kubembeleza wananchi wasikimbie nchi
jirani
